
Arkivsak nr. Løpenr. Arkivkode  Avd/Sakshandsamar Dato 

2015/1006 9711/2016 113  SVK/ SONHAV  18.08.2016 

 

MELDING OM POLITISK VEDTAK - VOLDSFJORDKRYSSING AS 

 

Vi melder med dette frå at formannskapet den 16.08.2016, hadde føre ovannemnde som sak 

PS 136/16, der det vart gjort slikt vedtak: 

 

Volda kommune syner til den pågåande prosessen med utviding av aksjekapitalen i 

selskapet "Voldsfjordkryssing AS". Kommunen ser med glede på at oppstarten av selskapet 

Voldsfjordkryssing AS har fått så sterk lokal støtte og at ein no får auka aksjekapitalen til 

om lag 1 mill. 

 

Kommunen syner til tidlegare inngått aksjepost på kr. 300.000.- i selskapet og vil på dette 

tidspunktet ikkje  gjere endringar i høve til den. 

 

 

 

 

Sakutgreiinga med vedlegg følgjer vedlagt. 

 

 

 

 

Volda kommune, servicekontoret 

 

 

Sonja Håvik 

konsulent 

SAKSDOKUMENT 
 

Sakshandsamar:  Asbjørn Moltudal Arkivsak nr.:  2015/1006 
 

 Arkivkode:   113 

 

Utvalsaksnr Utval Møtedato 

136/16 Formannskapet 16.08.2016 

 

 

VOLDSFJORDKRYSSING AS  

Handsaming: 

 

Jørgen Amdam reiste spørsmål om gildskap, han er styreleiar for Voldsfjordkryssing AS, jf. 

fvl. § 6, 1. ledd, e. Jørgen Amdam tok ikkje del i handsaminga og røystinga over spørsmål om 

habilitet. 

 

Dan Bjørneset tok sete som setteordførar. 

 

Odd A. Folkestad reiste spørsmål om gildskap, han er medlem og sekretær i styret for 

Voldsfjordkryssing AS, jf. fvl. § 6, 1. ledd, e. Odd A. Folkestad tok ikkje del i handsaminga 

og røystinga over spørsmål om habilitet. 

 

Røysting gildskap: 

Jørgen Amdam vart samrøystes kjent ugild. 

Odd A. Folkestad vart samrøystes kjent ugild.  

 

Det var sju røysteføre under handsaminga av saka. 

 

Røysting: 

 

Tilrådinga frå administrasjonen vart samrøystes vedteken.  

 

Vedtak i formannskapet - 16.08.2016:  

Volda kommune syner til den pågåande prosessen med utviding av aksjekapitalen i 

selskapet "Voldsfjordkryssing AS". Kommunen ser med glede på at oppstarten av selskapet 

Voldsfjordkryssing AS har fått så sterk lokal støtte og at ein no får auka aksjekapitalen til 

om lag 1 mill. 

 

Kommunen syner til tidlegare inngått aksjepost på kr. 300.000.- i selskapet og vil på dette 

tidspunktet ikkje  gjere endringar i høve til den. 

Jørgen Amdam og Odd A. Folkestad tok sete. 

 

 

 
Administrasjonen si tilråding: 
 

Volda kommune syner til den pågåande prosessen med utviding av aksjekapitalen i selskapet 

"Voldsfjordkryssing AS". Kommunen ser med glede på at oppstarten av selskapet Voldsfjordkryssing 

AS har fått så sterk lokal støtte og at ein no får auka aksjekapitalen til om lag 1 mill. 

 

Kommunen syner til tidlegare inngått aksjepost på kr. 300.000.- i selskapet og vil på dette tidspunktet 

ikkje  gjere endringar i høve til den. 

 

Vedleggsliste: 

 Referat frå styremøte i Voldsfjordkryssing AS 05.juli 2016. 

 

Uprenta saksvedlegg: 

 PS sak 3/16 Voldsfjordkryssing AS 

 

Samandrag av saka: 
I ekstraordinær generalforsamling den 29. mars 2016 vedtok selskapet Voldsfjordkryssing AS å 

utvide aksjekapitalen i selskapet.  

Det er og lagt føringar i aksjeeigaravtalen som tilseier at kommunen ved stiftinga av selskapet ynskte 

å vere "hovedaksjonær". Saka vert med det lagt fram for formannskapet for ei vurdering om 

kommunen sin aksjepost og mål for  kommunen sitt eigarskap i selskapet. 

 

Saksopplysningar: 
Volda kommunestyre vedtok i møtet 28.01.16, sak PS 3/16  å gå inn som aksjeeigar i  selskapet 

Voldsfjordkryssing AS (sus). Det vart gjort slikt vedtak: 

 
1. Kommunestyret godkjenner at Volda kommune går inn som aksjeeigar i selskapet 

Voldsfjordkryssing AS (sus). 

2. Kommunestyret godkjenner for sin del forslag til vedtekter og aksjeeigaravtale i samsvar med 

vedlegg 1 og 2 i denne saka. 

3. Kommunestyret gir formannskapet fullmakt til å skipe selskapet på vegne av Volda kommune 

og aktuelle samarbeidspartar. Selskapet skal primært arbeide med Voldsfjordkryssing. 

4. Formannskapet får fullmakt til å gjere evt. naudsynte tilpasningar som følgje av dei drøftingar 

som følgjer av pkt. 3. 

5. Kommunestyret viser til at Volda kommune sin del av aksjekapital, kr 300.000, tidlegare er 

vedteken dekt ved bruk av ubunde disposisjonsfond. 

Formannskapet oppnemnde Jørgen Amdam, Odd A. Folkestad og Martin Brænne i interimstyret for 

bruselskapet den 23.02.2016. 

Selskapet Voldsfjordkryssing AS vart stifta den 25. februar 2016. 

I ekstraordinær generalforsamling den 29. mars 2016 er det vedteke å utvide aksjekapitalen i 

selskapet.  

Av referatet frå styremøte i Voldsfjordkryssing AS 5. juli (som fylgjer vedlagt til vitande  går det m.a 

fram av sak 2.: 

Styret gjorde slikt samrøystes vedtak: 

 

Godkjenning av nye aksjonærar. 

 

A: 

Styret godkjenner oversikta over aksjonærar som har teikna seg i den gjenomførde emisjonen - slik det 

framgår av liste datert 5/7.2016. (Denne lista følgjer som vedlegg til møtereferatet). - Etter denne 

framgår det at nyteikna aksjekapital ser ut til å verte kr. 664.000,-, samla aksjekapital vil såleis verte  

kr. 994.000,-. 

 

B: 

Styret kan godkjenne andre seinare innkomne  nyteikningar frå kommunar, dersom dette vert aktuelt - 

dette sidan kommunar er avhengige av godkjenning ved vedtak i politiske organ. Slike teikningar må 

evt vere gjorde og innbetalte før generalforsamling vert halde. 

 

Det er lagt opp til at generalforsamling skal haldast i veke 35 for å godkjenne emisjonen. 

I samband med kommunestyrehandsaminga 28.01.2016 der kommunen vedtok å gå inn som 

aksjeeigar  vart det lagt føringar at Volda kommune i starten skal vere hovedaksjonær i selskapet. Av 

utgreiinga går det m.a. fram: 

Selskapet bør arbeide for å skaffe inntekter til å finansiere arbeidet for å unngå behov for å utvide 

aksjekapitalen. Det vert lagt til grunn at Volda kommune vert hovudaksjonær. Ved til dømes eit 60/40 

forhold vil det innebere at selskapet kan oppnå ein aksjekapital på til saman kr 500 000. 

 

Aksjelovgjevinga er klar på at det er styret i eit aksjeselskap som har det overordna ansvaret for 

forvalting av selskapet, og eigarane har mynde gjennom generalforsamlinga. Dette betyr at kommunen 

som aksjeeigar ikkje kan gje pålegg til selskapet sitt styre, utan at dette skjer i forma av vedtak frå 

generalforsamlinga. Nivået på kommunen sin eigardel må difor tilpassast kommunen sitt mål med 

eigarskapen. Rådmannen har oppfatta det slik at kommunestyret ynskjer deltaking også frå andre 

kommunar, næringsliv og privatpersonar, men at Volda kommune bør vere ”hovudaksjonær” i starten, 

dvs. etablere selskapet. 

 

Vurdering og konklusjon: 
Det er og lagt føringar i aksjeeigaravtalen som tilseier at kommunen ved stiftinga av selskapet ynskte 

å vere "hovedaksjonær". Avtalen fylgjer vedlagt til vitande. 

 

Med den emisjonen som er i ferd med å verte gjennomført er kommunen framleis hovedaksjonær, 

men med ein aksjepost som ikkje inneber negativt fleirtal (over 33,4% av aksjane). Dersom det er eit 

mål at kommunen skal ha negativt fleirtal i høve nyteikna akjsekapital, jfr. Liste datert 5/7.2016, må 

kommunen styrke sin aksjepost med minst kr. 50.000,-. 

 

Det er svært gledeleg at oppstarten av selskapet har fått så sterk lokal støtte og at ein no får auka 

aksjekapitalen til om lag 1 mill. 

Rådmannen ser det som nærast ein føresetnad for at selskapet skal lykkast at næringslivet og andre 

kommunar sluttar seg til selskapet og jobbar fram prosjektet. Det er svært viktig for Volda og 

regionen å få fastlandssamband over både Voldsfjorden og Dalsfjorden. Dette er svært store prosjekt, 

og selskapet vil få ei formidabel utgreiingsoppgåve og vil mest sannsynleg måtte leige inn 

konsulenttenester for å ha framdrift i arbeidet. 

Det er framleis knytt uvisse kring forståing av ordningane omkring ferjeavløysingsmidlar. 

Voldsfjordkryssing AS skal  arbeide for finansiering og tekniske løysingar på brusambandet Volda-

Folkestad (riksvegsamband) og erstatte ferjesambandet Volda-Lauvstad (fylkesvegsamband) med 

brusamband over Dalsfjorden primært med ferjeavløysingsmidlar. Det er ulike ordningar for desse 

sambanda. I tillegg skal selskapet vere pådrivar for etablering av tunnel-samband mellom vestsida av 

Dalsfjorden og Vanylven. 

Med den lokale og regionale oppslutning selskapet ved emisjonen har fått, ser ikkje 

rådmannen det som nødvendig at kommunen aukar sin aksjepost no. Dersom det ved seinare 

høve vert invitert til nye aksjeutvidingar vil kommunen vurdere ev auka aksjekapital. 

Det viktige no er å kome i gang med planarbeidet og utarbeide strategi for framdrifta med prosjekta. 

Det er det styret som må ta tak i. 

Kommuneplanen  

Kommunen sin nyleg vedtekne samfunnsplan gjev føringar for at kommunen skal engasjere seg og 

arbeide for betre kommunikasjonar mellom bygdene og sentrum (kap. 4.4. Busetting). Vidare har 

kommuneplanen strategiar om å  "vidareutvikle kommunikasjonen i regionen med mål om ferjefrie 

fjordkryssingar"  (kap 4.5. Volda i regionen).  

 

Helse og miljøkonsekvensar: 

Vert å avklare i reguleringsplanarbeidet som vil følgje saka (evt. konsekvensanalyser o.a). 

 

Økonomiske konsekvensar: 

Midlar til etablering er avsett i budsjettet. Dersom selskapet sin aktivitet for å følgje opp formålet 

inneber ein aktivitet som er høgare enn inntektsbringande drift, så kan det oppstå behov for å utvide 

aksjekapitalen. 

 

Beredskapsmessige konsekvensar: 

Bruløysingar vil særleg gje betra brann- og helseberedskap i vestre deler av kommunen. 

 

 

Rune Sjurgard      Asbjørn Moltudal 

Rådmann      Rådgjevar 

 

 

Utskrift av endeleg vedtak: 

Voldsfjordkryssing AS 

 


